
Долбоор 

 

КЫРГЫЗ РЕСПУБЛИКАСЫНЫН МЫЙЗАМЫ  

 

“Кыргыз Республикасынын айрым мыйзам актыларына  

(Кыргыз Республикасынын Кылмыш-жаза процессуалдык кодексине,  

Кыргыз Республикасынын Кылмыш-жаза кодексине,  

Кыргыз Республикасынын Укук бузуулар жөнүндө кодексине,  

Кыргыз Республикасынын Граждандык кодексине)  

өзгөртүүлөрдү киргизүү жөнүндө” 

 

1-берене 

Кыргыз Республикасынын Кылмыш-жаза процессуалдык кодексине (“Эркин-Тоо” 

газетасы, 2021-жылдын 16-ноябры, № 122-123) төмөнкүдөй өзгөртүүлөр киргизилсин:  

 

1) 5-беренеде: 

а) 11-пункту төмөнкүдөй редакцияда баяндалсын:  

“11) бөгөт коюу чарасы - айыпталуучуга карата тергөө судьясы, судья, сот 

тарабынан колдонулуучу адамдын укуктарын жана эркиндиктерин убактылуу чектөөчү 

чара;”; 

б) 27-пунктунда “тараптардын биринин” деген сөздөр “тергөөчүнүн жана жактоочу 

тараптардын” деген сөздөр менен алмаштырылсын; 

в) 38-пунктунда “соттолуучу,” деген сөз алып салынсын; 

 

2) 7-берене төмөнкүдөй мазмундагы 3-бөлүк менен толукталсын: 

“3. Ушул Кодекстин ченемдери бири-бирине карама-каршы келген учурда, 

кылмыш-жаза сот өндүрүшүнүн принциптерине ылайык келгендери колдонулууга жатат, 

ал эми ушул Кодекстин ченемдери сот өндүрүшүнүн маселелерин жөнгө салбаган же эки 

жактуу мааниде жөнгө салган учурларда, алар кылмыш-жаза процессуалдык 

мыйзамдардын жалпы башталгыч маанисиндеги принциптеринин жана ак-ниеттүүлүктүн, 

негиздүү мөөнөттүн жана адилеттүүлүктүн талаптарынын негизинде чечилүүгө жатат.”; 

 

3) 19-берене төмөнкүдөй редакцияда баяндалсын: 

“19-берене. Кылмыш-жаза сот өндүрүшүндө негиздүү мөөнөт  

1.Кылмыш-жаза сот өндүрүшү ушул Кодексте белгиленген мөөнөттөрдө 

жүргүзүлөт. Бул мөөнөттөрдү узартууга ушул Кодексте каралган учурларда жана тартипте 

жол берилет, бирок кылмыш куугунтугуна тартуу, жазалоо жана кылмыш куугунтугун 

токтотуу негиздүү мөөнөттө жүзөгө ашырылууга тийиш. 

2.Кылмыш-жаза сот өндүрүшүнүн негиздүү мөөнөтүн аныктоодо кылмыш ишинин 

материалдарынын укуктук жана фактылык жактан татаалдыгы, кылмыш-жаза 

процессинин катышуучуларынын жүрүм-туруму, тергөө органдарынын, прокуратуранын, 

соттун  аракеттеринин жетиштүүлүгү жана натыйжалуулугу сыяктуу жагдайлар жана 

кылмыш куугунтугун өз убагында жүргүзүү же кылмыш ишин кароо максатында 

жүргүзүлүүчү соттук териштирүүлөр жана кылмыш-жаза сот өндүрүшүнүн жалпы 

мөөнөтү эске алынат.  

3.Тергөө органдарынын, прокуратуранын жана соттун ишин уюштурууга, ошондой 

эле кылмыш ишин ар кандай инстанцияларда кароого байланышкан жагдайлары кылмыш-

жаза сот өндүрүшүн жүргүзүүнүн негиздүү мөөнөттөрүнөн ашып кетүү үчүн негиз катары 

эсепке алынышы мүмкүн эмес.”; 

 

4) 27-беренеде: 

а) 1-бөлүгү төмөнкүдөй мазмундагы 15-пункту менен толукталсын: 

“15) кылмыш куугунтугунан иммунитети бар адамды жоопкерчиликке тартууга 

макулдук берүүдөн ыйгарым укуктуу орган баш тартканда.”; 

б) 4-бөлүгүндөгү “10-12 жана 14” деген сандар “11 жана 12” деген сандар менен 

алмаштырылсын; 

в) 6-бөлүгүндөгү “1-6, 8 жана 10” деген сандар “1-6, 8, 10 жана 14” деген сандар 

менен алмаштырылсын; 

 

5) 31-беренеде: 

а) 1-бөлүгү төмөнкүдөй мазмундагы 5-1 жана 5-2 -пункттары менен толукталсын: 

“5-1) кылмыш-жаза-укуктук таасир этүүнүн мажбурлоо чараларын колдонууга; 

5-2) жеке аныктама чыгарууга;”; 

б) 3-бөлүгү төмөнкүдөй редакцияда баяндалсын: 

“3. Сот ишти жаңы жагдайлар боюнча кайрадан баштоого жана кайра кароого 

укуктуу.”; 

в) төмөнкүдөй мазмундагы 4-бөлүк менен толукталсын:  

“4. Сот ишти жаңыдан ачылган жагдайлар боюнча кайра кароого укуктуу.” 

 

6) 32-беренеде: 

а) 1-бөлүгүнүн 2-пункту төмөнкүдөй редакцияда баяндалсын:  

“2) бөгөт коюу чарасын колдонуу жөнүндө;” 

б) 3-бөлүгүнүн 1-пункту төмөнкүдөй редакцияда баяндалсын:  

“1) тергөөнүн жүрүшүндө күбөнүн же жабырлануучунун көрсөтмөлөрүн 

депонирлейт;”; 

 

7) 35-берененин 1-бөлүгүнүн 13-пунктунда “күрөө, үй камагы, камакка алуу 

түрүндө” деген сөздөр алып салынсын; 

 

8) 6-глава төмөнкүдөй мазмундагы 43-1-берене менен толукталсын:  

“43-1-берене. Коргоого укуктуу күбө  

1.Эгерде жасалган же даярдалып жаткан кылмыш жөнүндө арызда, рапортто жана 

билдирүүдө аны жасаган адам катары көрсөтүлгөн адам, же кылмыш-жаза процессине 

катышкан күбө ага каршы көрсөтмө берсе, бирок бул адам кылмыш жасоого шектүү 

катары жоопко тартылбаса, же ага карата кылмыш иши козголбосо, анда ал коргоого 

укуктуу күбө статусуна ээ болуп, бул жөнүндө тиешелүү токтом чыгарылат. 

2. Коргоого укуктуу күбө төмөнкүлөргө укуктуу: 

1) өзүнүн, жубайынын же жакын туугандарынын кылмыш куугунтугуна тартуучу 

кылмыш түрүндө жазалануучу аракетти жасагандыгы үчүн жоопкерчилигине тартылууга 

алып келиши мүмкүн болгон суроолорго көрсөтмө берүүгө, же көрсөтмө берүүдөн баш 

тартууга, же жооп берүүдөн баш тартууга;   

2) биринчи суракка алынган учурдан тартып адвокатка ээ болууга; 

3) мыйзамда каралган учурларда мамлекет тарабынан кепилденген юридикалык 

жардамга; 

4) өз эне тилинде же өзү билген тилде көрсөтмө берүүгө; 

5) квалификациялуу котормочунун кызмат көрсөтүүлөрүнөн пайдаланууга; 

6) көрсөтмөлөрүн өз колу менен баяндоого; 

7) көрсөтмөлөрдү берүүдө кыска жазууларды жана документтерди пайдаланууга; 

8) далилдерди келтирүүгө;  

9) өтүнүчтөрдү жана четтетүүлөрдү билдирүүгө;  

10) анын катышуусу менен жүргүзүлгөн тергөө аракеттеринин протоколу менен 

таанышууга жана протоколго киргизилүүчү пикирлерин берүүгө, ошондой эле алардын 

көчүрмөлөрүн алууга;  

11) алгачкы текшерүү органынын кызматкеринин аракеттерине, тергөөчүнүн, 

прокурордун аракеттерине жана чечимдерине даттанууга;  

12) иш боюнча өндүрүштө тарткан чыгымдарынын ордун толтуртууга;  

13) кылмыш-жаза сот өндүрүшүн жүргүзүп жаткан орган тарабынан буюм далили 

катары же башка негиздер боюнча алынган мүлкүн, өзүнө тиешелүү расмий 

документтердин түп нускаларын алууга; 

3. Коргоого укуктуу күбө төмөнкүлөргө милдеттүү:  

1) прокурордун, тергөөчүнүн чакыруусу боюнча келүүгө; 

2) прокурордун, тергөөчүнүн талаптарына баш ийүүгө. 

4. Коргоо укугуна ээ болгон күбө алдын ала билип туруп атайылап үчүнчү 

жактарга карата жалган көрсөтмө бергендиги үчүн жана алардын укуктарына жана 

эркиндиктерине олуттуу терс кесепеттер алып келгенде (алып келиши мүмкүн) учурларда 

гана Кыргыз Республикасынын Кылмыш-жаза кодексинде каралган кылмыш-жаза 

жоопкерчилигине тартылат. 

5. Коргоого укуктуу күбө жүйөлүү себепсиз келбей койгондо, ал мажбурлап алып 

келиниши мүмкүн. 

6. Адам шектүүнүн статусуна ээ болгондон же коргоого укуктуу күбөнүн статусун 

токтотуу жөнүндө токтом кабыл алынган учурдан тартып, коргоого укуктуу күбөнүн 

абалында болууну токтотот.”; 

 

9) 61-берененин 2-бөлүгүнүн 4-пункту күчүн жоготту деп таанылсын; 

 

10) 62-берененин 1-бөлүгүнүн биринчи абзацында “тергөө судьясы,” деген сөздөр 

алып салынсын; 

 

11) 96-берененин 1-бөлүгү төмөнкүдөй редакцияда баяндалсын: 

“1. Кылмышты жасоого шектелгенди кармоо - бул кылмыштын алдын алуу, 

кармалгандын кылмышка катыштыгын билүү максатында, кылмыштын алдын алуу же 

адам качып кетиши же башка кылмыш жасоосу мүмкүн деген негиздер бар кылмыш иши 

боюнча өндүрүштү камсыз кылуу жана ага карата камакка алуу түрүндөгү бөгөт коюу 

чарасын колдонуу жөнүндө маселени чечүү, кийинкиге калтырууга мүмкүн болбогон 

учурларда тергөөчү тарабынан колдонулган адамдын ары-бери жүрүү эркиндигинен 

кыска мөөнөткө иш жүзүндө ажыратуу.”; 

 

12) 100-берененин 1-бөлүгүндө“соттун чечими,” деген сөздөр алып салынсын; 

 

13) 104-берененин 3-бөлүгү төмөнкүдөй редакцияда баяндалсын: 

“3. Бир эле адамга карата, бир гана бөгөт коюу чарасы колдонулушу мүмкүн.”; 

 

14) 105-берененин 1-бөлүгү төмөнкүдөй редакцияда баяндалсын: 

“1. Айыпталуучу тергөөдөн же соттон жашырынып кетүүсү же болбосо күбөгө же 

кылмыш-жаза сот өндүрүшүнүн башка катышуучуларына коркунуч келтирүүсү, 

далилдерди жок кылуусу, башка жол менен тергөөнү жана ишти сотто териштирүүнү 

объективдүү жүргүзүүгө тоскоолдук кылуусу, же болбосо кылмыштуу иш менен 

алектенүүнү улантуусу жөнүндө болжоого жетиштүү негиздер болсо, ошондой эле 

өкүмдүн аткарылышын камсыз кылуу үчүн тергөө судьясы жана сот бул адамга карата 

ушул Кодекстин 104-беренесинде каралган бөгөт коюу чараларынын бирин колдонушат.”; 

 

15) 106-беренеде: 

а) 1-бөлүгү күчүн жоготту деп таанылсын; 

б) 2-бөлүгү күчүн жоготту деп таанылсын; 

в) 3-бөлүгүнүн биринчи сүйлөмүндө “Күрөө, үй камагы жана камак түрүндөгү” 

деген сөздөр алып салынсын; 

г) 7-бөлүгүнүн биринчи сүйлөмүндө “Күрөө, үй камагы жана камакка алуу 

түрүндөгү” деген сөздөр алып салынсын; 

д) төмөнкүдөй мазмундагы 8-бөлүк менен толукталсын: 

“8. Даттанууну, сунуштарды кароонун натыйжалары боюнча кабыл алынган 

апелляциялык инстанциядагы соттун чечими прокурор, айыпталуучу жана анын адвокаты 

тарабынан жогору турган сотко 5 сутканын ичинде кассациялык тартипте даттанылышы 

мүмкүн. Апелляциялык инстанциядагы соттун чечимине сунуш же даттануу чыгаруу ал 

чечилгенге чейин бөгөт коюу чарасын колдонуу жөнүндө токтомдун аракетин токтотпойт 

жана анын жокко чыгарылышына алып келбейт.”; 

 

16) 107-беренеде: 

а) 2-бөлүгүнүн биринчи абзацы төмөнкүдөй редакцияда баяндалсын: 

“2. Тергөөчү, тергөө судьясы, сот төмөнкүлөргө милдеттүү:”; 

б) 3-бөлүгүндө“шектүүгө,” деген сөз алып салынсын; 

 

17) 108-берененин 1-бөлүгү төмөнкүдөй редакцияда баяндалсын: 

“1. Бөгөт коюу чарасын колдонуу жөнүндө тергөө судьясы, сот адам айыпталып 

жаткан кылмышты көрсөткөн жана бөгөт коюунун бул чарасын колдонуу үчүн негиздерди 

камтыган токтом, аныктама чыгарышат.”; 

 

18) 109-берене төмөнкүдөй редакцияда баяндалсын: 

“Башка жакка кетпөө жөнүндө тил кат - тергөөчүнүн, прокурордун, соттун 

уруксатысыз туруктуу же убактылуу жашаган жерин таштап кетпөөгө, тергөө 

өндүрүшүнө жана ишти сотто териштирүүгө тоскоолдук кылбоого, чакыруу боюнча 

белгиленген убакта келүү жөнүндөгү жазуу милдеттенмеси.”; 

 

19) 112-берененин 2-бөлүгү төмөнкүдөй редакцияда баяндалсын: 

“2. Күрөөнүн өлчөмү келтирилген зыяндын өлчөмүнөн, кылмыштын оордугунун 

даражасынан жана айыпталуучунун инсандыгынан аныкталат.”; 

 

20) 115-беренеде: 

а) 1-бөлүгүндө“Үй камагы жана камак түрүндөгү” деген сөздөр алып салынсын; 

б) 2-бөлүгүндө“үй камагы жана камакка алуу түрүндөгү” деген сөздөр алып 

салынсын; 

в) 3-бөлүгүнүн биринчи сүйлөмүндө “Үй камагы жана камакка алуу түрүндөгү” 

деген сөздөр алып салынсын; 

г) 10-бөлүгүнүн биринчи абзацы төмөнкүдөй редакцияда баяндалсын:  

“10. Ушул Кодекстин 278-беренесинде каралган негиздер боюнча ишти сот 

прокурорго кайтарып бергенде, айыпталуучунун камакта, үй камагында кармоо мөөнөтү 

бүтсө, бирок иштин жагдайлары боюнча камакта, үй камагында кармоо түрүндөгү бөгөт 

коюу чарасы сот тарабынан өзгөртүүгө болбосо, судья (сот) өзүнүн токтому менен бөгөт 

коюу чараларынын мөөнөтүн бир айга узартуу жөнүндө маселени чечет. 

Ушул Кодекстин 300-беренесинин 3-бөлүгүндө каралган негиздер боюнча ишти 

сот прокурорго кайтарып бергенде, камакта, үй камагында кармоо түрүндөгү бөгөт коюу 

чарасы сот тарабынан өзгөртүүсүз калтырылса, айыпталуучунун камакка алуу же үй 

камагында кармоо түрүндөгү бөгөт коюу чарасынын мөөнөтү прокурорго иш келип 

түшкөндөн тартып эсептелет жана 1 айдан ашпоого тийиш.”; 

 

21) 119-беренеде: 

а) 6-бөлүк төмөнкүдөй редакцияда баяндалсын: 

“6. Мажбурлап алып келүү сотко чейинки өндүрүштү жүргүзгөн орган тарабынан 

жүзөгө ашырылат.”; 

б) мамлекеттик тилдеги берененин баардык текстинде ар кандай жөндөмөлөрдөгү 

“айдап келүү” деген сөздөр тиешелүү жөндөмөлөрдөгү “мажбурлап алып келүү” деген 

сөздөр менен алмаштырылсын; 

 

22) 120-беренеде: 

а) 1-бөлүк төмөнкүдөй редакцияда баяндалсын: 

“1. Тергөөнүн жүрүшүндө тергөө судьясы тергөөчүнүн, прокурордун же 

жабырлануучунун өтүнүчү боюнча бул кызматта калуу менен ишти сотто калыс кароого 

же териштирүүгө тоскоолдук кылат же кылмыштуу ишти жасоону улантат деп 

болжолдоого жетиштүү негиздер болгондо, шектүүнү, айыпталуучуну кызматынан 

убактылуу бошотууга укуктуу.”; 

б) 3-бөлүк төмөнкүдөй редакцияда баяндалсын: 

“3. Айыпталуучуну кызматынан убактылуу четтетүү жөнүндө тергөө судьясынын 

токтому алар иштеген жер боюнча уюмдун жетекчисине жиберилип, жетекчи аларды 

алгандан кийин 3 күндүк мөөнөттө аткарууга жана бул жөнүндө тергөөчүгө, прокурорго 

же сотко кабарлоого милдеттүү.”; 

 

23) 131-берененин 2-бөлүгү төмөнкүдөй редакцияда баяндалсын: 

“2. Мыйзамдуу күчүнө кирген соттун чечимин кайра кароо жөнүндө даттануу 

(сунуш) ушул Кодекстин 51-главасынын эрежелерине ылайык берилет.”; 

 

24) 140-берененин 2-бөлүгү төмөнкүдөй мазмундагы экинчи абзац менен 

толукталсын: 

“Процессуалдык чыгымдар ушул Кодексинин 27-беренесинин 1-бөлүгүнүн 9, 11, 

12, 13-пункттарынын негизинде кылмыш иши өндүрүштөн кыскартылган 

айыпталуучулардан өндүрүлүүгө жатат.”; 

 

25) 265-беренеде: 

а) 1-бөлүгүнүн биринчи сүйлөмү төмөнкүдөй редакцияда баяндалсын: 

“Шектүүнү кармоонун мыйзамдуулугун жана негиздүүлүгүн текшерүү 

прокурордун, тергөөчүнүн, адвокаттын, мыйзамдуу өкүлдүн катышуусу менен тергөө 

жүргүзүлгөн жери боюнча же шектүү кармалган жер боюнча ачык соттук отурумда 

материалдар сотко келип түшкөн учурдан тартып 2 сааттын ичинде тергөө судьясы 

тарабынан жүзөгө ашырылат.”; 

б) төмөнкүдөй мазмундагы 4-1-бөлүк менен толукталсын: 

“4-1. Кылмыш жасоого шектенүү боюнча адамды кармоонун мыйзамдуулугу же 

мыйзамсыздыгы, негиздүүлүгү же негизсиздиги жөнүндө апелляциялык инстанциядагы 

соттун чечими чыккан күндөн тартып 5 сутканын ичинде кассациялык тартипте 

даттанылышы мүмкүн.”; 

 

26) 266-беренеде: 

а) 5-бөлүгүнүн 2-пунктунда “айыпталуучунун абалын начарлатпай турган” деген 

сөздөр алып салынсын; 

б) 8-бөлүгүнүн 2-пунктунда “айыпталуучунун абалын начарлатпай турган” деген 

сөздөр алып салынсын; 

в) 11-бөлүк төмөнкүдөй редакцияда баяндалсын: 

“11. Күрөө, үй камагы жана камакка алуу түрүндөгү бөгөт коюу чарасын колдонуу 

жөнүндө же андан баш тартуу жөнүндө даттанууну кароонун натыйжасында кабыл 

алынган чечимдерди кошпогондо, даттанууну, сунуштарды кароонун натыйжалары 

боюнча кабыл алынган апелляциялык инстанциядагы соттун чечими даттанылбайт.”; 

27) 267-берененин 5-бөлүгү төмөнкүдөй редакцияда баяндалсын: 

“5. Айыпталуучуну кызмат ордунан убактылуу четтетүү, мындай чараны көрүү 

зарылдыгы болбой калганда, прокурордун, тергөөчүнүн, ал эми соттук териштирүүдө 

судьянын, соттун токтому менен жокко чыгарылат.”; 

 

28) 270-беренеде: 

а) 1-бөлүк төмөнкүдөй редакцияда баяндалсын: 

“1. Тергөө судьясынын токтомун албай туруп жүргүзүлгөн тергөө же атайын 

тергөө аракетинин мыйзамдуулугун жана негиздүүлүгүн текшерүү жөнүндө өтүнүчтөр 

прокурордун жана тергөөчүнүн катышуусу менен сот отурумунда материалдар келип 

түшкөн учурдан тартып 24 сааттын ичинде каралууга тийиш. Соттук отурумдун убактысы 

жана орун алган жери жөнүндө өз мезгилинде кабардар болгон тергөөчүнүн келбей 

коюусу иштин материалдарын кароо үчүн жолтоо болуп саналбайт.”; 

б) 3-бөлүк төмөнкүдөй редакцияда баяндалсын: 

“3. Тинтүү жана алып коюу өндүрүшүн кошпогондо, тергөө же атайын тергөө 

аракеттерин жүргүзүүнүн мыйзамдуулугу же мыйзамсыздыгы жөнүндө тергөө 

судьясынын токтому даттанууга жатпайт.”; 

 

29) 280-беренеде: 

а) 2-бөлүгүнүн экинчи абзацы алып салынсын; 

б) 3-бөлүгү төмөнкүдөй мазмундагы 5-пункт менен толукталсын: 

“5) бөгөт коюу чарасы жөнүндө.”; 

 

30) 282-беренеде: 

а) 1-бөлүгү төмөнкүдөй мазмундагы экинчи абзац менен толукталсын  

“Соттук териштирүүнүн катышуучуларын телефонограмма, телеграмма, 

факсимилдик байланыш, электрондук почта,  же болбосо тиешелүү фактыны тастыктоого 

мүмкүндүк берүүчү байланыштын башка каражаттарын колдонуу менен кабардар кылууга 

жол берилет.”; 

б) 2-бөлүгүнүн экинчи сүйлөмү алып салынсын; 

 

31) 283-беренеде: 

а) 3-бөлүк төмөнкүдөй редакцияда баяндалсын: 

“3. Соттук териштирүүнү белгиленген мөөнөттө аяктоого мүмкүн болбогон учурда 

жана иш боюнча өндүрүштү токтото туруу үчүн негиздер жок болгондо, соттук 

териштирүү иш боюнча жыйынтыктоочу чечим чыгарууга чейин негиздүү мөөнөткө 

узартылат.”; 

б) 6-бөлүк төмөнкүдөй редакцияда баяндалсын: 

“6. Соттук териштирүүнүн мөөнөтүн узартуу жөнүндө аныктама же токтом соттук 

отурумдун залында ушул Кодекстин 304-беренесинин 3-бөлүгүнө ылайык соттук 

отурумдун протоколуна киргизүү менен чыгарылат.”; 

 

32) 296-беренеде: 

а) 3-бөлүгүнүн биринчи абзацында “соттук приставга” деген сөздөр “мамлекеттик 

айыптоочуга” деген сөздөр менен алмаштырылсын; 

б) 3-бөлүгүнүн экинчи абзацы алып салынсын; 

 

33) 301-беренеде: 

а) расмий тилде берененин аталышы төмөнкүдөй редакцияда баяндалсын: 

“Статья 301. Отложение судебного разбирательства и приостановление 

производства по уголовному делу”; 

б) 1-бөлүгүнүн экинчи сүйлөмү төмөнкүдөй редакцияда баяндалсын:  

“Бир эле мезгилде тараптарды талап кылынган далилдерди берүүгө жана келбеген 

адамдардын келүүсүн камсыз кылуу чараларын көрүүгө милдеттендирет.”; 

в) 2-бөлүгүндө “токтомду” деген сөз “кылмыш ишти” деген сөздөр менен 

алмаштырылсын; 

г) 5-бөлүк күчүн жоготту деп таанылсын  

д) 8-бөлүгүндө “кийинкиге калтырылган” деген сөздөр “токтотулуп турган” деген 

сөздөр менен алмаштырылсын; 

 

34) 303-беренеде: 

а) 3-бөлүк төмөнкүдөй редакцияда баяндалсын:  

“3. Эгерде соттук териштирүүнү өз убагында аяктоо мүмкүн болбосо жана бөгөт 

коюу чарасын өзгөртүүгө же жокко чыгарууга негиз жок болсо, үй камагына жана камакка 

алуу түрүндө бөгөт коюу чарасын колдонуу мөөнөтү соттук териштирүү аяктаганга чейин, 

бирок бир жылдан ашык эмес мөөнөткө узартылышы мүмкүн.”; 

б) 4-бөлүк төмөнкүдөй редакцияда баяндалсын: 

“4. Камакта кармоо түрүндөгү бөгөт коюу чарасын колдонуу мөөнөтүн бир жылдан 

ашык узартууга жол берилбейт. Көрсөтүлгөн мөөнөт өткөндөн кийин камакта кармалып 

турган айыпталуучу камакта турган жердин администрациясы тарабынан прокурорго 

билдирүү менен токтоосуз бошотулууга тийиш. 

Өзгөчө оор кылмыш үчүн айыпталган иштер боюнча соттук териштирүүнү 

аяктоого мүмкүн болбосо жана бөгөт коюу чарасын өзгөртүүгө же жокко чыгарууга 

негиздер болбосо, өзгөчө учурларда айыпкерди камакта кармоо же үй камагында кармоо 

мөөнөтү судьянын, соттун жүйөлөштүрүлгөн токтому боюнча соттук териштирүү 

аяктаганга чейин узартылышы мүмкүн.”; 

 

35) 401-беренеде: 

а) 3-бөлүгүнүн биринчи абзацы төмөнкүдөй редакцияда баяндалсын: 

“3. Соттун жыйынтыктоочу чечими чыкканга чейин соттук териштирүүнүн 

жүрүшүндө чыгарылган соттун төмөнкү токтомдору апелляциялык даттанууга жатат:” 

б) 3-бөлүгүнүн 1-пункту төмөнкүдөй редакцияда баяндалсын: 

“1) бөгөт коюу чарасын колдонуу жөнүндө;”; 

в) 3-бөлүгүнүн 2-пункту күчүн жоготту деп таанылсын; 

г) 3-бөлүгүнүн 4-пункту күчүн жоготту деп таанылсын; 

д) 3-бөлүгүнүн 6-пункту күчүн жоготту деп таанылсын;  

е) 4-бөлүк төмөнкүдөй редакцияда баяндалсын:  

“4. Даттануу жана сунуш даттанылган чечим чыккан күндөн тартып 10 сутканын 

ичинде чечим чыгарган сот аркылуу апелляциялык сотко берилет жана ушул Кодекстин 

413-беренесинде каралган эрежелер боюнча каралат. Кароонун жыйынтыгы боюнча 

даттанууну же сунушту канааттандыруусуз калтыруу же токтомду жокко чыгаруу же 

өзгөртүү жөнүндө аныктама кабыл алынат.”; 

ж) 5-бөлүк төмөнкүдөй редакцияда баяндалсын:  

“5. Ушул берененин 3-бөлүгүнүн 1-пунктунда каралган, соттук териштирүү 

учурунда чыгарылган судьянын, соттун токтомун даттануу соттук териштирүүнү 

токтотпойт.”; 

 

36) 407-берененин биринчи абзацы төмөнкүдөй редакцияда баяндалсын: 

“Апелляциялык даттануу жана сунуш биринчи инстанциядагы сотко кылмыш иш 

апелляциялык инстанцияга келип түшкөн күндөн тартып 14 күндөн кечиктирбестен 

баяндамачы-судьянын аныктамасы менен төмөнкү учурларда кайтарылып берилет:”; 

 

37) 410-берененин 4-бөлүгү күчүн жоготту деп таанылсын;  

38) 431-беренеде: 

а) 2-пункту күчүн жоготту деп таанылсын; 

б) 19-пункту күчүн жоготту деп таанылсын; 

 

39) 432-беренеде: 

а) 1-бөлүгүндө “1, 11-13, 15, 16, 19” деген сандар “1, 11-17, 20” деген сандар менен 

алмаштырылсын; 

б) 3-бөлүгүндө “2-4, 8, 15, 19” деген сандар “3, 4, 8, 19” деген сандар менен 

алмаштырылсын; 

в) 4-бөлүгүндө “17” деген сан “18” деген сан менен алмаштырылсын; 

 

40) 433-берененин 2-бөлүгү төмөнкүдөй редакцияда баяндалсын: 

“2. Өкүмдү аткарууну кийинкиге жылдыруу жөнүндө маселе соттолгондун анын 

мыйзамдуу өкүлүнүн, жакын тууганынын, жубайынын, адвокатынын өтүнүчүнүн 

негизинде түзөтүү мекемесинин сунушу өтөп жаткан жери боюнча же өкүмдү чыгарууда 

сот тарабынан чечилет.”; 

 

41) 439-берененин 3-бөлүгү төмөнкүдөй редакцияда баяндалсын: 

“3. Сотко чейинки сот өндүрүшүнүн кызмат адамдарынын чечимдерине 

даттануулар боюнча кылмыш ишин кыскартуу, кылмыш жасоого шектенүү боюнча 

адамды кармоонун мыйзамдуулугу же мыйзамсыздыгы, негиздүүлүгү же негизсиздиги, 

тинтүү жана алып коюу өндүрүшү, күрөө, үй камагы жана камакка алуу түрүндөгү бөгөт 

коюу чарасын колдонуу жөнүндө же андан баш тартуу жөнүндө чечимдерди кошпогондо, 

апелляциялык тартипте даттанылбаган мыйзамдуу күчүнө кирген биринчи инстанциядагы 

соттун чечимдери, ошондой эле тергөө судьясынын токтомдоруна даттануу боюнча 

чыгарылган апелляциялык инстанциядагы соттун чечимдери кассациялык тартипте кайра 

каралбайт.”; 

 

42) 447-берене төмөнкүдөй редакцияда баяндалсын: 

“447-берене. Кассациялык даттанууну, сунушту кароонун мөөнөтү 

1. Кассациялык даттануу же сунуш боюнча келип түшкөн кылмыш иши келип 

түшкөн күндөн тартып 2 айлык мөөнөттө каралууга тийиш. 

2. Кылмыш жасоого шектенүү боюнча адамды кармоонун мыйзамдуулугу же 

мыйзамсыздыгы, негиздүүлүгү же негизсиздиги, тинтүү жана алып коюу өндүрүшү, 

күрөө, үй камагы жана камакка алуу түрүндөгү бөгөт коюу чарасын колдонуу жөнүндө же 

андан баш тартуу жөнүндө апелляциялык инстанциядагы соттун чечимине прокурордун 

сунушу, айыпталуучунун же анын адвокатынын даттануусу кассациялык инстанциянын 

сотуна келип түшкөн күндөн тартып 10 суткадан кечиктирилбестен каралууга тийиш.”; 

 

43) 453-беренеде: 

а) 4-бөлүк төмөнкүдөй редакцияда баяндалсын: 

“4. Жаңы жагдайлар аныкталган күн болуп төмөндөгүлөр эсептелет: 

1) ушул Кодекстин 451-беренесинин 4-бөлүгүнүн 1-пунктуна ылайык жаңы 

жагдайлар боюнча сот тарабынан өндүрүш козголгон күн; 

2) ушул иште колдонулган мыйзамды же башка ченемдик укуктук актыны же 

болбосо алардын бөлүгүн конституциялык эмес жана Конституцияга каршы келет деп 

таануу жөнүндө Конституциялык соттун чечими күчүнө кирген күн; 

3) компетенциясы Кыргыз Республикасы тарабынан таанылган эл аралык органдын 

адам укуктары боюнча эл аралык келишимдердин ченемдери бузулгандыгы жөнүндө 

чечими күчүнө кирген күн.”; 

б) төмөнкүдөй мазмундагы 5-бөлүк менен толукталсын: 

“5. Кайтадан ачылган жагдайлар аныкталган күн болуп төмөндөгүлөр эсептелет: 

1) ушул Кодекстин 451-беренесинин 3-бөлүгүнүн 1-3-пункттарында көрсөтүлгөн 

адамдарга карата өкүм, аныктама, токтом мыйзамдуу күчүнө кирген күн; 

2) ушул Кодекстин 451-беренесинин 3-бөлүгүндө каралган учурда иш боюнча 

жаңы ачылган жагдайларга байланыштуу өндүрүштү кайра баштоонун зарылдыгы 

жөнүндө корутундуга прокурор кол койгон күн.”; 

 

44) 454-берененин экинчи сүйлөмү күчүн жоготту деп таанылсын; 

 

45) 53-глава төмөнкүдөй мазмундагы 454-1-берене менен толукталсын:  

“454-1-берене. Жаңы же кайтадан ачылган жагдайлар боюнча иш козгоонун 

тартиби 

1. Жаңыдан ачылган жагдайлар боюнча өндүрүштү козгоо укугу прокурорго, жаңы 

жагдайлар боюнча өндүрүштү козгоо - сотко таандык. 

2. Ушул Кодекстин 454-беренесинде көрсөтүлгөн адамдардын өтүнүчтөрү жаңы же 

жаңыдан ачылган жагдайлар боюнча өндүрүштү козгоо үчүн негиз болуп саналат. 

3. Эгерде арызда ушул Кодекстин 451-беренесинин 3-бөлүгүндө саналган 

жагдайлар көрсөтүлсө, прокурор өтүнүч келип түшкөн күндөн тартып 14 күндөн 

кечиктирбестен жаңыдан ачылган жагдайлар боюнча өндүрүштү козгоо жөнүндө токтом 

чыгарат, текшерүү жүргүзөт жана/же бул жагдайларды иликтөө үчүн ишти тергөөчүгө 

жөнөтөт. Ишти жаңыдан ачылган жагдайлар боюнча тергөө ушул Кодекстин эрежелерин 

сактоо менен жүргүзүлөт. 

4. Иш боюнча өндүрүштү кайра баштоо үчүн негиздер жок болсо, прокурор өтүнүч 

келип түшкөн күндөн тартып 14 күндөн кечиктирбестен өзүнүн жүйөлүү токтому менен 

жаңыдан ачылган жагдайлар боюнча өндүрүштү козгоодон баш тартат. 

5. Жаңыдан ачылган жагдайлар боюнча текшерүү жана/же тергөө аяктагандан 

кийин жана иш боюнча өндүрүштү кайра баштоо үчүн негиздер болсо прокурор 10 күнгө 

чейинки мөөнөттө өзүнүн корутундусун камтыган өтүнүчту тиешелүү сотко жиберет же 

ал тарабынан козголгон жаңыдан ачылган жагдайлар боюнча өндүрүштү токтотот. 

6. Прокурордун жаңыдан ачылган жагдайлар боюнча өндүрүштү козгоодон баш 

тартуу же жаңыдан ачылган жагдайлар боюнча ал козгогон өндүрүштү токтотуу жөнүндө 

токтомдору 10 күндүн ичинде жогору турган прокурорго же биринчи инстанциядагы 

сотко даттанылышы мүмкүн.”; 

 

46) 455-беренеде: 

а) мамлекеттик тилдеги 1-бөлүгүнүн биринчи абзацында “1.” катар номер менен 

толукталсын; 

б) 1-бөлүк төмөнкүдөй редакцияда баяндалсын: 

“1. Жаңы же кайтадан ачылган жагдайлар боюнча ишти кайра баштоо жөнүндө 

өтүнүчтү карап, сот төмөнкүдөй чечимдердин бирин камтыган токтом же аныктама 

чыгарат: 

1) жаңыдан ачылган жагдайлар боюнча ишти кайра баштоо жана соттун өкүмүн, 

аныктамасын, токтомун жокко чыгаруу жана ишти сотко чейинки өндүрүштү уюштуруу 

үчүн прокурорго же жаңыдан сот өндүрүшүнө өткөрүү жөнүндө өтүнүчтү канааттандыруу 

жөнүндө 

2) жаңы же жаңыдан ачылган жагдайлар боюнча ишти кайра баштоо жана соттун 

өкүмүн, аныктамасын, токтомун жокко чыгаруу же жаңыдан соттук териштирүү же сотко 

чейинки өндүрүш талап кылынбаган учурда ишти кыскартуу жөнүндө өтүнүчтү 

канааттандыруу 

3) жаңы же жаңыдан ачылган жагдайлар боюнча ишти кайра баштоо жана соттун 

өкүмүн, аныктамасын, токтомун өзгөртүү жөнүндө өтүнүчтү канааттандыруу жөнүндө; 

4) жаңы жагдайлар боюнча ишти кайра баштоо жөнүндө өтүнүчтү 

канааттандыруудан баш тартуу жөнүндө же жаңыдан ачылган жагдайлар боюнча сот 

актыларын жокко чыгаруу жөнүндө прокурордун өтүнүчүн канааттандыруудан баш 

тартуу жөнүндө.”; 

 

47) 456-берене төмөнкүдөй редакцияда баяндалсын: 

“456-берене. Соттук чечимдерди жокко чыгаргандан кийинки өндүрүш 

Жаңы жана кайтадан ачылган жагдайлардан улам ал боюнча соттук чечимдер 

жокко чыгарылгандан кийин иш боюнча сотко чейинки же соттук өндүрүш, ошондой эле 

чыгарылган жаңы соттук чечимдерге даттануу ушул Кодексте белгиленген жалпы 

тартипте жүргүзүлөт.”; 

 

48) расмий тилдеги 476-берененин текстинде “подсудимого,” деген сөз алып 

салынсын.  

 

2-берене 

Кыргыз Республикасынын Кылмыш-жаза кодексине (“Эркин-Тоо” газетасы, 2021-

жылдын 16-ноябры, № 122-123) төмөнкүдөй өзгөртүүлөр киргизилсин: 

 

1) 71-берененин 3-бөлүгү күчүн жоготту деп таанылсын;  

 

2) 13-глава төмөнкүдөй мазмундагы 74-1-берене менен толукталсын:  

“74-1-берене. Мыйзамда каралгандан жеңилирээк жаза белгилөө 

1. Сот, жосундун коомдук коркунучтуулук деңгээлин кыйла төмөндөткөн иштин 

өзгөчө жагдайларын, ошондой эле күнөөкөрдүн инсандыгын эске алып жана ага ошол 

кылмыш үчүн мыйзамда каралган ылдыйкы чектен төмөн жаза белгилөөнү, же башка, 

кыйла жеңил жаза түрүнө өтүүнү зарыл деп таап жүйөлөрүн милдеттүү түрдө көрсөтүү 

менен мындай жеңилдетүүгө жол бере алат. Мында жазанын мөөнөтү жана өлчөмү ушул 

Кодекстин 61-беренесинде, 63-беренесинде, 65-беренесинде, 66-беренесинде, 67-

беренесинде, 104 жана 105-беренелеринде жазанын ушул түрү үчүн каралган эң төмөнкү 

чектен төмөн болушу мүмкүн эмес. 

2. Сот ошол эле негиздөө боюнча, ушул Кодекстин Өзгөчө бөлүгүнүн жасалган 

кылмыш үчүн жоопкерчиликти караган беренесине ылайык милдеттүү болгон кошумча 

жазаны колдонбой кое алат. 

3. Айрым жеңилдетүүчү жагдайлар, ошондой эле андай жагдайлардын жыйындысы 

да өзгөчө жагдайлар деп таанылышы мүмкүн. 

4. Ушул берененин колдонулушу ушул Кодекстин 336-347-беренелеринде каралган 

кылмыштарды жасаган адамдарга карата жайылтылбайт. 

5. Ушул берененин жоболору кылмыштардын жыйындысы боюнча иштерге 

колдонулбайт.”; 

 

3) 82-берененин 2-бөлүгүнүн 7-пункту төмөнкүдөй редакцияда баяндалсын: 

“7) ушул Кодекстин 137, 166, 167-беренелеринде көрсөтүлгөн кылмыштар үчүн 

соттолгондорго;”; 

 

4) 280-берененин 2-бөлүгүнүн 2-пункту төмөнкүдөй редакцияда баяндалсын: 

“2) алдын ала бүтүм боюнча адамдардын тобу тарабынан;”. 

 

3-берене 

Кыргыз Республикасынын Укук бузуулар жөнүндө кодексине (“Эркин-Тоо” 

газетасы, 2021-жылдын 16-ноябры, № 122-123) төмөнкүдөй өзгөртүүлөр киргизилсин: 

 

1) 40-берененин 1-бөлүгү төмөнкүдөй редакцияда баяндалсын: 

“1. Кызмат адамы тарабынан ушул Кодекстин 435, 436 жана 442-1-беренелеринде 

каралган укук бузуулар жыл ичинде кайталап жасалган учурда, сот мыйзамдуу күчүнө 

кирген бошотуу жөнүндө чечимди аткаруу үчүн тиешелүү органга жиберет.”; 

 

2) 193-берененин 1-бөлүгүнүн экинчи абзацы төмөнкүдөй редакцияда баяндалсын: 

“жеке жактарга 175 эсептик көрсөткүч өлчөмүндө айып пул салууга, же болбосо 

бир жылдык мөөнөткө транспорт каражатын айдоо укугунан ажыратылышына алып 

келет.”; 

 

3) 49-глава төмөнкүдөй мазмундагы 442-1-берене менен толукталсын:  

“442-1-берене. Соттун жеке аныктамасы боюнча чара көрбөө 

Соттун жеке аныктамасын кароосуз калтыруу же аныктамада көрсөтүлгөн мыйзам 

бузууларды четтетүү боюнча чараларды көрбөө – 

кызмат адамдарына 100 эсептик көрсөткүч өлчөмүндө айып пул салууга алып 

келет.”; 

 

4) 454-берененин 1-бөлүгү төмөнкүдөй мазмундагы 4-пункт менен толукталсын: 

“4) укук бузуулар жөнүндө протоколдор аткаруу документтерин аткаруу боюнча 

функцияларды жүзөгө ашыруучу ыйгарым укуктуу органдар тарабынан түзүлгөн ушул 

Кодекстин 442-1-беренеси боюнча.”. 

 

4-берене 

Кыргыз Республикасынын Граждандык кодексинин II бөлүгүнө (Кыргыз 

Республикасынын Жогорку Кеңешинин Ведомосттору 1998-ж., № 6, 226-ст.) төмөнкүдөй 

өзгөртүүлөр киргизилсин: 

 

1) 999-беренеде: 

а) 1-бөлүгү төмөнкүдөй редакцияда баяндалсын: 

“1. Жеке адамга мыйзамсыз мыйзамсыз соттоонун, кылмыш жоопкерчилигине 

мыйзамсыз тартуунун, бөгөт коюу чараларын мыйзамсыз колдонуу, мыйзамсыз 

кармоонун, ошондой эле Кыргыз Республикасынын Укук бузуулар жөнүндө кодексинде 

каралган укук бузуулар үчүн мыйзамсыз түрдө жаза колдонуунун натыйжасында 

келтирилген зыяндын орду мамлекет тарабынан ыкчам издөө ишин, сотко чейинки 

өндүрүшүн жүзөгө ашыруучу органдын, прокуратура же соттун кызмат адамдарынын 

кызмат адамдарынын күнөөсүнө карабастан толук көлөмүндө толтурулат.”; 

б) төмөнкүдөй мазмундагы 3-бөлүк менен толукталсын:  

“3. Сотко чейинки өндүрүштүн же соттук териштирүүнүн жүрүшүндө өзүн-өзү 

жаманатты кылуу жолу менен чындыкты аныктоого тоскоолдук кылган жана муну менен 

мыйзамсыз жоопкерчиликке тартууга, бөгөт коюу чарасын мыйзамсыз колдонууга, 

мыйзамсыз камоого, мыйзамсыз соттолгонго, ошондой эле Кыргыз Республикасынын 

Укук бузуулар жөнүндө кодексинде каралган укук бузуулар үчүн мыйзамсыз түрдө жаза 

колдонууга көмөктөшкөн жаран, зыяндын ордун толтурууга укугу жок.”; 

 

2) 1009-берененин 3-бөлүгү төмөнкүдөй редакцияда баяндалсын: 

“3. Мамлекет ушул Кодекстин 998-беренесинде жана 999-беренесинин 1-пунктунда 

каралган негиздер боюнча зыяндын ордун толтурган учурда, анын ордун толтуруу 

мыйзамсыз аракетине (аракетсиздигине) байланыштуу кызмат адамына карата регресс 

укугуна ээ болот.”. 

 

5-берене 
Ушул Мыйзам расмий жарыяланган күндөн тартып он күн өткөндөн кийин күчүнө 

кирет. 

